
חִינוּ וִוינְקְל

יְסוּרִים יְסוּרִים 
פוּנֶעם פוּנֶעם 

קְלִיפּקְלִיפּ

לֵייגְט אַרַיין אִין דִי קִינְדֶער 'אִידִישְׁקֵייט 
פוּן  אוֹיס  קוּקְט  וָואס  דָאס  אוּן  שֵׁיין',  אִיז 
אִינְדְרוֹיסְן שֵׁיין מֵיינְט נִישְׁט אַז עֶס אִיז טַאקֶע 
שֵׁיין. אֵיינֶער הָאט זִיךְ לֶעצְטְנְס אוֹיסְגֶערֶעדְט 
אַ  פוּן  קְלִיפּ  אַ  גֶעקוּקְט  הָאבּ  "אִיךְ  מִיר:  צוּ 
אִיךְ  דֶעם,  פוּן  יְסוּרִים  הָאבּ  אִיךְ  אוּן  חֲתוּנָה 
הָאבּ גֶעזֶען דֶעם קְלִיפּ פוּן חָתָן כַּלָה וואוּ זֵיי 
וַוייזְן זֵייעֶר לִיבְּשַׁאפְט וְכוּ'", הָאבּ אִיךְ יֶענֶעם 
גֶעזָאגְט: צוּפֶעלִיג קֶען אִיךְ דֶעם חָתָן פוּן יֶענֶע 
דֶעם  מִיר  צוּ  אַרוֹיפְגֶעקוּמֶען  אִיז  עֶר  חֲתוּנָה, 
עֶר  גֶעוֵויינְט  זֵייעֶר  אוּן  סֻכּוֹת  פַארְגַאנְגֶענֶעם 
עֶר  לֶעבְּן,  קַיין  נִישְׁט  הָאט  עֶר  גֶטְ'ן,  זִיךְ  וִויל 
קַיין  נִישְׁט  וִויל  זִי  אִיר,  מִיט  גָארְנִישְׁט  הָאט 
קוּקְן  וָואס  מֶענְטְשְׁן  דִי  פַאר  נֶעבֶּעךְ  לֶעבְּן; 
קְלִיפְּס אוּן מֵיינֶען 'דֶער לֶעבְּן' אִיז בַּיי יֶענֶעם, 
וָואס  מֵיידְלֶעךְ  אוּן  בָּחוּרִים  אוֹיף  רַחְמָנוּת  אַ 

קוּקְן דִי זַאכְן; דֶער קְלִיפּ אִיז פּוּנְקְט גֶענוּג צוּ 
מַאכְן בּוֹיךְ וֵויי פַאר מֶענְטְשְׁן וָואס קוּקְן עֶס, 
מִיט  לֶעבְּן  אַ  'יֶענֶער' הָאט  טְרַאכְטְן  זָאלְן  זֵיי 
לִיבְּשַׁאפְט אוּן 'אִיךְ' הָאבּ נִישְׁט קַיין לֶעבְּן'"...; 
עֶס דַאכְט זִיךְ אַז בַּיי יֶענֶעם וָואס גֵייט אָן אַ 
בָּארְד אוּן דִי פְרוֹי טְרָאגְט אֵייגֶענֶע הָאר - בַּיי 
זֵיי אִיז דָא עֶכְטֶע לִיבְּשַׁאפְט, אִין דִי צַייט וָואס 
זֵיי הָאבְּן גָארְנִישְׁט,  לִיגְנְט,  דָאס אִיז בְּלוֹיז אַ 
גֶעמַאכְט  הָאבְּן  זֵיי  בִּשְׁעַת  מִינוּט  פִינְף  יֶענֶע 
הָאבְּן  זֵיי  וִוי  אוֹיסְגֶעקוּקְט  הָאט  קְלִיפּ  דֶעם 
גֶעוֶוען צוּ מַאכְן  אַ לֶעבְּן, עֶס אִיז פּוּנְקְט גוּט 

נִסְיוֹנוֹת.

אַרִיבֶּער  גֵייט  זִי  דֶערְצֵיילְט,  תַּלְמִידָה  אַ 
פוּן  קוּמְט  זִי  לֶעבְּן,  אִיר  אִין  שְׁוֶוערִיקֵייטְן 
דִי  מִיט  גֶעלֶערְנְט  הָאט  מֶען  וָואס  סְקוּל  אַ 
דֶערְצֵיילְט  זִי  תּוֹרוֹת,  אוּן  חוּמָשׁ  תַּלְמִידוֹת 
אוֹיפְ'ן  קוּקְנְדִיג  פַארְטְרַאכְט  זִיצְן  פְלֶעגְט  זִי 
אִין  גֶעוֶוען  נִישְׁט  אִיז  קָאפּ  אִיר  לֶערֶערִין, 
'בֵּית  אִין  אַרַיינְגֶעקוּמֶען  אִיז  זִי  וֶוען  קְלַאס, 
פֵיגָא' הָאט זִיךְ אַלֶעס גֶעטוֹישְׁט, וֶוען אִיר קָאפּ 

טִיטְשֶׁער,  דִי  רֶעדְט  דֶעם  פוּן  אַוֶועק,  פְלִיט 
צוּם בֵּיישְׁפִּיל, זִי הֵייבְּט אָן טְרַאכְטְן פוּן 'הַנָאָה 
הָאבְּן פוּן דִי וֶועלְט וְכוּ'' - הֵייבְּט דִי לֶערֶערִין 
אָן רֶעדְן פוּן דֶעם, זִי הֵייבְּט אָן טְרַאכְטְן פוּן 
רֶעדְן  אָן  לֶערֶערִין  דִי  הֵייבְּט   - 'לִיבְּשַׁאפְט' 
זִי זָאגְט: דִי טִיטְשֶׁער שְׁמוּעֶסְט פוּן  פוּן דֶעם, 
אַז  טְרַאכְט,  אִיךְ  וָואס  פוּן  זַאכְן  סָארְט  אַלֶע 
מֶען  אֵייבֶּערְשְׁטְן,  מִיטְ'ן  הָאבְּן  עֶס  קֶען  מֶען 
קֶען הַנָאָה הָאבְּן פוּן דִי וֶועלְט צוּזַאמֶען מִיטְ'ן 
אַ  פִירְט  מֶען  חֲתוּנָה,  הָאט  מֶען  אֵייבֶּערְשְׁטְן, 
אִיז  דָאס   - אֵייבֶּערְשְׁטְן  מִיטְ'ן  לֶעבְּן  אִידִישֶׁע 

דִי שֶׁענְסְטֶע זַאךְ.

תּוֹרָה  פוּן  קִינְדֶער  צוּ  רֶעדְט  מֶען  וֶוען 
וֶועג,  רוּאִיגֶע  אַ  אוֹיף  זַיין  עֶס  דַארְף  וּמִצְוֹת 
פוּן  רֶעדְט  מֶען  וֶוען  וֶועג;  שֵׁיינֶע  אַ  אוֹיף 
הַלָכָה וְכַדוֹמֶה נוּצְט מֶען דֶעם שְׁפְּרַאךְ: "דֶער 
אֵייבֶּערְשְׁטֶער וִויל אַזוֹי, עֶס אִיז גוּט וֶוען מֶען 
טוּט וָואס דֶער אֵייבֶּערְשְׁטֶער וִויל", מֶען דַארְף 
רֶעדְן שֵׁיין אוּן אַזוֹי וֶועט עֶס אַרַיינְגֵיין אִין זֵיי.

יידֶע גִילֶערִינְט אִין אֵיין חֵדֶר. אוּן אֵיינֶער פוּן זֵיי  ין בֵּ דִי צְוֵויי קִינְדֶער הָאבִּ
ם. )נִיט עֶר אִיז גִיוֶוען אַ נַאר.  אִיז גִיוֶוען אַ חָכָם אוּן אֵיינֶער אִיז גִיוֶוען אַ תַּ

רָאסְטִי אָן חָכְמוֹת(. כֶל אִיז גִיוֶוען פְּ נָאר זַיין שֵׂ

דֶער רֶבִּי זָאגְט דָאס אִין אָנְהֵייבּ פוּן דִי מַעֲשֶׂה כְּדֵי מִיר זָאלְן וִויסְן אַז 
אר  מֶען רֶעדְט נִישְׁט דָא פוּן אַ תַּם וָואס הָאט נִישְׁט גֶעהַאט קַיין שֵׂכֶל, נַָ
גֶעוִויסְט  הָאט  עֶר  אַז  קְלוּג  אַזוֹי  גֶעוֶוען  אִיז  תַּם  דֶער  פַארְקֶערְט,  פּוּנְקְט 
וִוי אַזוֹי צוּ נִיצְן זַיין שֵׂכֶל, אָן קַיין חָכְמוֹת אוּן פִילָאזָאפְיֶע, אוּן דֶערִיבֶּער 
אִיז עֶר שְׁטֶענְדִיג גֶעוֶוען פְרֵיילִיךְ, אַזוֹי וִוי מִיר וֶועלְן זֶען שְׁפֶּעטֶער אִין דִי 

מַעֲשֶׂה.

אֵיינֶער  ע  כָאטְשֶׁ גִיהַאט.  לִיבּ  זֵייעֶר  זִיךְ  ין  הָאבִּ קִינְדֶער  צְוֵויי  דִי  אוּן 
כֶל אִיז  זַיין שֵׂ ם אוּן  גִיוֶוען אַ תַּ גִיוֶוען אַ חָכָם אוּן דֶער אַנְדֶערֶער אִיז  אִיז 

ין זֵיי זִיךְ פָארְט זֵייעֶר לִיבּ גִיהַאט. רָאסְטִי גִיוֶוען. פוּן דֶעסְט וֶועגִין הָאבִּ פְּ

זֶעט מֶען פוּן דָא אַז עֶס אִיז דָא אַזַא זַאךְ אַז צְוֵויי מֶענְטְשְׁן זָאלְן זִיךְ לִיבּ 
הָאבְּן  אֲפִילוּ וֶוען זֵיי הָאבְּן פַארְשִׁידֶענֶע אַנְדֶערֶע נַאטוּרְן, אַזוֹי וִוי דִי צְוֵויי 
טְרָאצְדֶעם  גֶעהַאט  לִיבּ  זֵייעֶר  זִיךְ  וָואס הָאבְּן  חָכָם אוּן תַּם  חֲבֵרִים, דֶער 
זֵיי זֶענֶען גֶעוֶוען גָאר אַנְדֶערְשׁ אֵיינֶער פוּן אַנְדֶערְן, אֵיינֶער אִיז גֶעוֶוען אַ 
חָכָם אוּן דֶער צְוֵוייטֶער אַ תַּם; דָאס דַארְף מֶען וִויסְן בַּיי 'שָׁלוֹם בַּיִת', אַז 
יֶעדֶע פָּארְפָאלְק קֶען זוֹכֶה זַיין צוּ לֶעבְּן אִינְאֵיינֶעם מִיט לִיבְּשַׁאפְט אֲפִילוּ 
זֵיי הָאבְּן פַארְשִׁידֶענֶע אַנְדֶערֶע נַאטוּרְן אֵיינֶע פוּן דִי אַנְדֶערֶע, דָאךְ קֶען 

מֶען זִיךְ וַוייטֶער לִיבּ הָאבְּן.

סִיפּוּרֵי
יוֹת מַעֲשִֹ

נַת תשפ"א לִפְרָט  מִינִי, מְבָרְכִים חוֹדֶשׁ אִיָיר, שְׁ ת שְׁ רְשַׁ ת קוֹדֶשׁ פַּ בָּ שַׁ
לִיטָ"א גֶעוֶוען אִין וִוילְיַאמְסְבּוּרְג יע"א;  יבָה שְׁ קָטָן, אִיז דֶער רֹאשׁ יְשִׁ

יבָה  א' הָאט דֶער רֹאשׁ יְשִׁ א רַבָּ יים 'קִידּוּשָׁ אִינְדֶערְפְרִי נָאכְ'ן דַאוֶוענֶען בַּ
ם. ה ט, מֵחָכָם וְתַּ ה, מַעֲשֶׂ ן אַ נֵייעֶ מַעֲשֶׂ לִיטָ"א אָנְגֶעהוֹיבְּ שְׁ

זִיךְ  עֶר  הָאט  אָנְגֶעהוֹיבְּן  הָאט  שְׁלִיטָ"א  יְשִׁיבָה  רֹאשׁ  דֶער  אֵיידֶער 
אָנְגֶערוּפְן: מִיר גֵייעֶן יֶעצְט לֶערְנֶען אַזַא שֵׁיינֶע זִיסֶע מַעֲשֶׂה. מוֹהֲרָא"שׁ זִכְרוֹנוֹ 
לִבְרָכָה פְלֶעגְט אַלְץ זָאגְן אוּם 'שְׁמִינִי עֲצֶרֶת', אַז וֶוען מֶען זָאגְט 'סֵפֶר קֹהֶלֶת' 
זֶעט יֶעדֶער וִוי אַ שֵׁיינֶע סֵפֶר דָאס אִיז, עֶס אִיז זִיכֶער אַז יֶעדֶער מַאכְט מַאכְט 
דֶעמָאלְט אָפּ אַז מֶען גֵייט דָאס לֶערְנֶען אַ גַאנְץ יָאר, מֶען וֶועט נִישְׁט אָפְּלָאזְן 
דֶעם סֵפֶר; דָאס זֶעלְבֶּע אִיז לְגַבֵּי דֶעם מַעֲשֶׂה, דִי מַעֲשֶׂה פוּנֶעם חָכָם אוּן תַּם, 
וֶוען מֶען לֶערְנְט דֶעם מַעֲשֶׂה טְרַאכְטְן אַלֶע 'אִיךְ לָאז אָפּ אַלֶע מַיינֶע אַנְדֶערֶע 
אר לֶערְנֶען דֶעם מַעֲשֶׂה'; אַזוֹי שֵׁיין  שִׁיעוּרִים, אוּן אַ גַאנְצְן טָאג וֶועל אִיךְ נַָ
אוּן זִיס אִיז עֶס צוּ לֶערְנֶען. אִין דֶעם מַעֲשֶׂה לֶערְנְט אוּנְז דֶער רֶבִּי וִוי אַזוֹי 
אַ מֶענְטְשׁ קֶען דוּרְכְגֵיין זַיין לֶעבְּן פְרֵיילִיכְעֶרְהֵייט אוּן רוּאִיגֶערְהֵייט; דוּרְךְ 
תְּמִימוּת אִיז מֶען זוֹכֶה צוּ אַ רוּאִיגֶע לֶעבְּן, אוּן דוּרְךְ חָכְמוֹת אוּן פִילָאזָאפְיֶע 

הָאט מֶען אַ בִּיטֶערֶע לֶעבְּן.

הֵייבְּט דֶער הֵיילִיגֶער רֶבִּי אָן דֶערְצֵיילְן:

זֵיי  טָאט. אוּן  שְׁ אֵיין  אִין  תִים  בַּ עֲלֵי  בַּ צְוֵויי  גִיוֶוען  זֶענֶען  ה אַמָאל  מַעֲשֶׂ
צְוֵויי  דִי  הַייזֶער.  גְרוֹיסֶע  גִיהַאט  ין  הָאבִּ אוּן  ירוֹת.  עַשִׁ גְרוֹיס  גִיהַאט  ין  הָאבִּ
ין גִיהַאט צְוֵויי זִין. דְהַיינוּ אִיטְלִיכֶער הָאט גִיהַאט אֵיין זוּן.  תִים הָאבִּ עֲלֵי בַּ בַּ

אַרָאפּ צוּ  תִים  בַּ עֲלֵי  בַּ יידֶע  בֵּ דִי  ין  גִיהוֹיבִּ אָן  ען  הָאבֶּ אַרוּם.  צַייט  אַ  אִין 
ין  הָאבִּ זֵיי  יז  בִּ ה.  מַטָּ ה  מַטָּ אַרָאפּ  אַלְץ  זֶענֶען  אוּן  ירוֹת.  עַשִׁ זֵייעֶר  פוּן  גֵיין. 
זֵיי מֶער  אִיז  סֶע  לַייט. אוּן  אָרִימֶע  גִיוָוארִין  זֶענֶען  זֵיי  גִיוואוֹירְן אוּן  אָן  גָאר 
ין אוּנְטֶער צוּ  ן אָנְגִיהוֹיבִּ ן נָאר זֵייעֶרֶע הַייזֶער. אוּן דִי קִינְדֶער הָאבְּ נִיט גִיבּלִיבְּ
ין נִיט צוּ צָאלִין  תִים גִיזָאגְט צוּ דִי קִינְדֶער. מִיר הָאבִּ עֲלֵי בַּ ין דִי בַּ וַואקְסִין. הָאבִּ
פַאר אַייךְ. מִיר קֶענֶען נִיט הַאלְטִין אַייךְ. טוּט אַייךְ וָואס אִיר וֶועט קֶענֶען. 

ם אוּן הָאט זִיךְ גִילֶערִינְט שׁוּסְטֶערַיי. אִיז גִיגַאנְגֶען דֶער תַּ

טַאנְדִיקֶער  לוֹמֶר אַ קְלוּגֶער אַ פַארְשְׁ ר הַבָנָה )כְּ דֶער חָכָם אִיז גִיוֶוען אַ בַּ
מְלָאכָה. אוּן  רָאסְטִי  פְּ אַ  אַזוֹי  נֶעמֶען צוּ  זִיךְ  גִיוָואלְט  נִיט  עֶר  מֶענְטְשׁ( הָאט 
וֶועט  וֶועלְט. אוּן  זִיךְ לָאזִין אוֹיף דֶער  וֶועט  גִיוֶוען. עֶר  ב  מְיַישֵׁ זִיךְ  עֶר הָאט 
מַארְק.  אִין  גִיגַאנְגֶען  אַרוּם  אִיז  עֶר  אוּן  טָאן.  זָאל  עֶר  וָואס  קוּקְן  אַרוּם  זִיךְ 
רִיקֶע מִיט פִיר פֶערְד מִיט כָאמִיטִיס אִיז דוֹרְךְ  הָאט עֶר דֶערְזֶעהְן אַ גְרוֹיסֶע בְּ
ין  גִילָאפְן. הָאט עֶר זִיךְ אָנְגִירוּפִין צוּ דִי סוֹחְרִים פוּן וַואנֶעט זֶענְט אִיר. הָאבִּ
א. הָאט עֶר  א. וואוּ הִין פָארְט אִיר. קֵיין וַוארְשֶׁ זֵיי אִים גִיעֶנְפֶערְט פוּן וַוארְשֶׁ
ן גִיזֶעהְן  רֵתִיל. דִי סוֹחְרִים הָאבְּ אדַארְפְט אִיר אֵיין מְשָׁ זֵיי גִיפְרֶעגְט. טָאמֶער בַּ
ין זֵיי אִים מִיט  רְיָה. אִיז עֶר זֵיי גִיפֶעלִין. הָאבִּ אַז עֶר אִיז אַ קְלוּגֶער יוּנְג אוּן אַ בֶּ
אדִינְט אוֹיף דֶעם וֶועג. זֵייעֶר  גִינוּמֶען. אִיז עֶר גִיפָארִין מִיט זֵיי אוּן הָאט זֵיי בַּ
ר הַבָנָה. הָאט  א מַחְמַת עֶר אִיז גִיוֶוען אַ בַּ פַיין. וִוי עֶר אִיז גִיקוּמֶען קֵיין וַוארְשֶׁ
א. נָאךְ וָואס זָאל אִיךְ מִיךְ  ין שׁוֹין אִין וַוארְשֶׁ ב גִיוֶוען. אַז אִיךְ בִּ עֶר זִיךְ מְיַישֵׁ
עסֶער אָרְט פוּן זֵיי. לָאם אִיךְ גֵיין  יי דִי סוֹחְרִים. טָאמֶער אִיז דָא אַ בֶּ הַאלְטִין בַּ

זוּכִין. וֶועל אִיךְ זֶעהְן.

דָאס הָאט אִים זַיין 'קְלוּגְשַׁאפְט' צוּגֶעבְּרֶענְגְט, עֶר הָאט זִיךְ שׁוֹין עֶנְדְלִיךְ 
מְסַדֵּר גֶעוֶוען מִיט אַ אַרְבֶּעט, הָאט עֶר זִיךְ וִוידֶער אָנְגֶעהוֹיבְּן פַּיינִיגְן 'אֶפְשָׁר 

אִיז דָא פַאר מִיר אַ בֶּעסֶערֶע אַרְבֶּעט'.

ין צוּ קְלֶערִין אוּן  אוּן עֶר אִיז גִיגַאנְגֶען אִין מַארְק. אוּן עֶר הָאט אָנְגִיהוֹיבִּ
רַאכְט. אוּן אוֹיבּ סֶע  ין אִים גִיבְּ ן וָואס זֵיי הָאבִּ נָאךְ צוּ פְרֶעגִין אוֹיף דִי מֶענְטְשְׁ
עסֶער אָרְט פוּן זֵיי. הָאט מֶען אִים גִיעֶנְפֶערְט. אַז דִי לַייט )וָואס  אִיז דָא אֵיין בֶּ
יי זֵיי צוּ  רַאכְט( זֶענֶען עֶרְלִיכֶע לַייט. אוּן סֶע גוּט בַּ ין אִים אַהֶער גִיבְּ זֵיי הָאבִּ
ן  א וּמַתָּ יי זֵיי צוּ זַיין. מַחְמַת זֵייעֶר מַשָׂ וֶוער בַּ זַיין נָאר מַחְמַת דֶעם אִיז זֵייעֶר שְׁ

אִיז זֵייעֶר אִין וַוייטֶע עֶרְטֶער.

רְתִים. וִוי  דֶערְוַוייל אִיז עֶר גִיגַאנְגֶען אוּן עֶר הָאט דֶערְזֶעהְן גִיוֶועלְבּ מְשָׁ
טֵייגֶער  זֵיי זֶענֶען גִיגַאנְגֶען אִין מַארְק. אוּן זֵיי זֶענֶען גִיגַאנְגֶען אַזוֹי וִוי זֵייעֶר שְׁ
יךְ אוּן מִיט  יצִיקֶע שִׁ פִּ אִיז. מִיט זֵייעֶרֶע חֵן. מִיט זֵייעֶרֶע הִיטְלֶעךְ אוּן מִיט דִי שְׁ
אָנְגִיטָאן.  גֵייעֶן  זֵיי  וִוי  אוּן  גַאנְג.  זֵייעֶר  אִין  ן  הָאבְּ זֵיי  וָואס  חֵן.  רִיקֶע  אִיבְּ דִי 
זֵייעֶר  זַאךְ  דִי  אִים  אִיז  יוּנְג.  קְלוּגֶער  אַ  אוּן  הַבָנָה  ר  בַּ אַ  גִיוֶוען  אִיז  עֶר  אוּן 
אֵיין  הֵיים אוֹיף  אִין דֶער  אִיז  זַאךְ. אוּן סֶע  יינֶע  שֵׁ אַ  אִיז  גִיפֶעלִין מַחְמַת סֶע 
רַאכְט. אוּן הָאט  ין אִים גִיבְּ ן וָואס זֵיי הָאבִּ אָרְט. אִיז עֶר גִיגַאנְגֶען צוּ דִי מֶענְטְשְׁ
יי זֵיי צוּ  גִידַאנְקְט. אוּן הָאט צוּ זֵיי גִיזָאגְט. אַז סֶע פַאר אִים נִיט גוּט בַּ זֵיי אָפְּ
אדִינְט  ין אִים גִיפִירְט אַהֶער דֶערְפַאר הָאט עֶר זֵיי בַּ זַיין. אוּן דָאס וָואס זֵי הָאבִּ

אוֹיף דֶעם וֶועג.

ית. אוּן דֶער  עַל הַבַּ יי אַ בַּ טֶעלְט בַּ אוּן עֶר אִיז גִיגַאנְגֶען אוּן הָאט זִיךְ גִישְׁ
רֵת. אוּן מֶען  מְשָׁ אֵיין אוּנְטֶער  זַיין  פְרִיר מוּז מֶען  אַז  רְתִים.  מְשָׁ דִי  סֵדֶר פוּן 
כִירוּת. דֶערְנָאךְ וֶוערְט מֶען  עט. אוּן מִנֶעמְט וֵויינִיג שְׂ וֶוערֶע אַרְבֶּ מוּז טָאן שְׁ

רֵת. ער מְשָׁ ט אֵיין אֵייבֶּ עֶרְשְׁ

אַז מֶען קֶען  רֶבִּי לֶערְנְט אוּנְז דָא  אִינְגֶעלַייט; דֶער  טֵייעֶרֶע בָּחוּרִים אוּן 
נִישְׁט אוֹיף אֵיינְמָאל וֶוערְן גְרוֹיס, מֶען קֶען נִישְׁט גְלַייךְ וֶוערְן אַ 'מֶענִידְזְשֶׁער' 
בִּיזְנֶעס', צוּם  'אֵייגֶענֶעם  אַ  עֶפֶענֶען  גְלַייךְ  נִישְׁט  קֶען  מֶען  קָאמְפֶּענִי,  אַ  אִין 
צְוֵוייטְן  אַ  בַּיי  אַרְבֶּעטְן  אַרְבֶּעט,  אַ פָּשׁוּטְ'עֶ  אָנְהֵייבְּן מִיט  עֶרְשְׁט דַארְף מֶען 
פַאר אַ קְלֵיינֶע גֶעהַאלְט אוּן מֶען אַרְבֶּעט שְׁוֶוער, אוּן עֶרְשְׁט נָאכְדֶעם בַּאקוּמְט 

מֶען אַ גְרִינְגֶערֶע פַּרְנָסָה וואוּ מֶען אַרְבֶּעט גְרִינְגֶער פַאר מֶער גֶעלְט.

אַזוֹי אִיז מִיט יֶעדֶע זַאךְ, מֶען קֶען נִישְׁט וֶוערְן גְלַייךְ אַ 'מְנַהֵל', אַ 'רֹאשׁ 
יְשִׁיבָה', קוֹדֶם הֵייבְּט מֶען אָן מִיט שְׁוֶוערֶע אַרְבֶּעט, מֶען אַרְבֶּעט שְׁוֶוער מִיט 
קִינְדֶער פַאר וֵויינִיג בַּאצָאלְט אוּן נָאכְדֶעם בַּאקוּמְט מֶען דֶעם הֶעכֶערְן אַמְט.

עט. אוּן פְלֶעגְט אִים  וֶוערֶע אַרְבֶּ יִת גִיטָאן מִיט אִים שְׁ עַל הַבַּ הָאט דֶער בַּ
רְתִים.  רָרוֹת עֶר זָאל טְרָאגִין סְחוֹרָה אַזוֹי וִוי דֶער סֵדֶר אִיז פוּן מְשָׁ יקִין צוּ שְׂ שִׁ
וֶוער  שְׁ זֵייעֶר  אִים  אוֹיף  אִיז  עֶלִינְבּוֹיגִין.  דֶעם  אוֹיף  גִיוַואנְט  טְרָאגְן  זֵי  וָואס 
סְחוֹרָה.  מִיט דֶער  גֵיין  אַרוֹיף  אדַארְפְט  בַּ עֶר  עט. אַמָאל הָאט  אַרְבֶּ דִי  גִיוֶוען 
זִיךְ  עֶר  הָאט  גִיוֶוען.  וֶוער  שְׁ אִים  אוֹיף  עט  אַרְבֶּ דִי  אִיז  גָארִין.  הוֹיכְן  אַ  אוֹיף 
ר הַבָנָה. וָואס טוֹיג מִיר  ילוֹסוֹף אַ בַּ ב גִיוֶוען. וָוארִין עֶר אִיז זִיךְ גִיוֶוען אַ פִּ מְיַישֵׁ

כְלִית וֶועגִין. אַז אִיךְ זָאל קֶענֶען  עט. דֶער עִיקָר אִיז זִיךְ נָאר פוּן דֶעם תַּ דִי אַרְבֶּ
אדַארְף נָאךְ דְרוֹיף נִיט צוּ  ן אוּן זָאל מִיר קֶענֶען מְפַרְנֵס זַיין. אִיךְ בַּ חַתוּנָה הָאבְּ
עסֶער אוֹיס  עטֶער. דֶערְוַוייל. וֶועל אִיךְ מִיר בֶּ פֶּ קוּקִין. דְרוֹיף וֶועט צַייט זַיין שְׁ

זַיין אַ וֶועלְט. אוּן וֶועל אָנְקוּקִין מְדִינוֹת.

גִיזֶעהְן סֶע פָארִין סוֹחֲרִים אוֹיף  גִיגַאנְגֶען אִין מַארְק. אוּן הָאט  אִיז עֶר 
זֵיי  ען  הָאבֶּ אִיר.  פָארְט  הִין  וואוּ  גִיפְרֶעגְט.  זֵי  עֶר  הָאט  רִיקֶע.  בְּ גְרוֹיסֶער  אַ 
גִיעֶנְפֶערְט. קֵיין לַאגוּרְנָא. הָאט עֶר זֵיי גִיפְרֶעגְט וֶועט אִיר מִיךְ נֶעמֶען אַהִין. 
דָארְט  פוּן  אַהִין.  גִינוּמֶען  אִים  זֵיי  ען  הָאבֶּ יוֹא.  גִעֶנְפֶערְט.  אִים  זֵיי  ען  הָאבֶּ
וַוייטֶער  זִיךְ  עֶר  הָאט  אִטַלְיָא  פוּן  אִטַלְיָא.  קֵיין  גִילָאזְט  אַוֶועק  זִיךְ  עֶר  הָאט 
מָה יָארִין. אוּן עֶר אִיז  אנְיָא. דֶערְוַוייל זֶענֶען אַוֶועק גִיגַאנְגֶען כַּ פַּ גִילָאזְט קֵיין שְׁ
גִיוָוארִין נָאךְ מֶער חָכָם. מַחְמַת עֶר אִיז גִיוֶוען אִין אַסַאךְ מְדִינוֹת. הָאט עֶר זִיךְ 

כְלִית. אדַארְף מֶען שׁוֹין קוּקִין אוֹיף אֵיין תַּ ב גִיוֶוען. הַיינְט בַּ מְיַישֵׁ

לוֹמֶר מִיט  ען צוּ טְרַאכְטְן מִיט זַיין פִילוֹסוֹפְיֶא )כְּ אוּן עֶר הָאט אָנְגִיהוֹיבֶּ
זַיין חָכְמָה( וָואס עֶר זָאל טָאן. אִיז אִים גִיפֶעלִין אַז עֶר זָאל זִיךְ לֶערְנֶען גָאלְד 
יינֶע מְלָאכָה אוּן סֶע  ייט. וָוארִין סֶע אִיז אַ גְרוֹיסֶע מְלָאכָה אוּן סֶע אִיז אַ שֵׁ אַרְבֵּ
דְרִינֶען גְרוֹיס חָכְמָה. אוּן סֶע אִיז אַ רַייכֶע מְלָאכָה אוּן מַחְמַת עֶר אִיז גִיוֶוען 
אדַארְפְט זִיךְ לֶערְנֶען דִי מְלָאכָה  ר הַבָנָה אוּן אַ פִילוֹסוֹף. הָאט עֶר נִיט בַּ אַ בַּ
דִי מְלָאכָה. אוּן  גִיוֶוען  ל  מְקַבֵּ אַ פֶערְטִיל יָאר הָאט עֶר  אִין  נִים. נָאר  שָׁ מָה  כַּ
עַל מְלָאכָה. אוּן עֶר הָאט גִיקֶענְט דִי מְלָאכָה  אִיז גִיוָוארְן זֵייעֶר אַ גְרוֹיסֶער בַּ
עסֶער אֵיידֶער דֶער וָואס עֶר הָאט אִים אוֹיס גִילֶערִינְט. דֶער נָאךְ הָאט עֶר  בֶּ
פוּן  הַאנְט.  דֶער  אִין  מְלָאכָה.  אַ  אַזוֹי  הָאבּ  אִיךְ  ע  כָאטְשֶׁ גִיוֶוען.  ב  מְיַישֵׁ זִיךְ 
אנוּגין. וָוארִין הַיינְט אִיז חָשׁוּב  דֶעסְט וֶועגְן פָארְט וִויל אִיךְ מִיר דֶערְמִיט נִיט בַּ

עס אַנְדֶערְשׁ חָשׁוּב זַיין. דָאס. טָאמֶער אַנַאַנְדֶערֶע צַייט וֶועט עֶפֶּ

דֶער חָכָם הַאלְט שׁוֹין דָא בַּיי זַיין צְוֵוייטֶע אַרְבֶּעט אָבֶּער וַוייל עֶר אִיז אַזַא 
גְרוֹיסֶער חָכָם הֶערְט עֶר זִיךְ נִישְׁט אוֹיף פַּיינִיגְן 'אֶפְשָׁר וֶועט אֵיין טָאג גֶעשֶׁען 
אַז דָאס וָואס אִיךְ טוּ יֶעצְט וֶועט מֶער גָארְנִישְׁט זַיין וֶוערְד', אִיז עֶר גֶעגַאנְגֶען 

זוּכְן אַ דְרִיטֶע אַרְבֶּעט...

אוּן  נַיידֶער.  שְׁ טֵיין  שְׁ אַ  יי  בַּ טֶלְעט  גִישְׁ זִיךְ  הָאט  אוּן  גִיגַאנְגֶען  אִיז  אוּן 
ל גִיוֶוען אִין אַ קְלֵיינֶער צַייט.  מַחְמַת זַיין חָכְמָה הָאט עֶר דִי מְלָאכָה. אוֹיךְ מְקַבֵּ
ב גִיוֶוען מִיט זַיין פִלוּסוּפְיֶא.  אִין אַ פֶערְטִיל יָאר. דֶערְנָאךְ הָאט עֶר זִיךְ מְיַישֵׁ
ע אִיךְ הָאבּ אִין דֶער הַאנְט צְוֵויי מְלָאכוֹת. וֶוער וֵייסְט טָאמֶער וֶועלְן  כָאטְשֶׁ
כֵן אִיז פַאר מִיר גוּט. אַז אִיךְ זָאל מִיךְ לֶערְנֶען אַזוֹי אַ  יידֶע נִיט חָשׁוּב זַיין. בְּ בֵּ
מִיד חָשׁוּב זַיין. הָאט עֶר גִיקְלֶערְט מִיט זַיין הַבָנָה אוּן  מְלָאכָה וָואס זִי זָאל תָּ
מִיט זַיין פִלוּסוּפְיָא. אַז עֶר זָאל זִיךְ לֶערְנֶען דָאקְטִירַיי. וָוארִין דָאס אִיז אַ זַאךְ 

מִיד חָשׁוּב. מִיד אוּן סֶע אִיז תָּ וָואס מִדַארְף תָּ

דֶער חָכָם אִיז קֵיינְמָאל נִישְׁט גֶעוָוארְן צוּפְרִידְן פוּן זַיין אַרְבֶּעט, שְׁטֶענְדִיג 
פַּרְנָסָה,  קַיין  הָאבְּן  נִישְׁט  אֵיינְמָאל  אִיךְ  וֶועל  'אֶפְשָׁר  גֶעזָארְגְט  זִיךְ  עֶר  הָאט 
טָאמֶער דִי יֶעצְטִיגֶע אַרְבֶּעט וֶועט מֶער נִישְׁט זַיין וֶוערְד', הָאט עֶר גֶעטְרַאכְט 
עֶר וֶועט זִיךְ לֶערְנֶען דָאקְטֶערֵיי, וַוייל דָאס דַארְף מֶען שְׁטֶענְדִיג הָאבְּן; אֵיי, 
אַ  צוּ  צוּקוּמֶען  דַארְפְן  נִישְׁט  וֶועט  קֵיינֶער  גֶעזוּנְט,  זַיין  יֶעדֶער  וֶועט  אֶפְשָׁר 

דָאקְטֶער?! - דָאס הָאט עֶר נִישְׁט גֶעטְרַאכְט...

אוּן דֶער סֵדֶר אִיז. אַז מִוִויל זִיךְ לֶערְנֶען דָאקְטִירַיי. מוּז מֶען זִיךְ פְרִיר 
פִלוּסוּפְיֶא.  לֶערְנֶען  מְמוּז  אוּן  תַב.  כְּ דָאס  אוּן  לָשׁוֹן  דָאס  לִיטֵיינִישׁ  לֶערְנֶען 
טַאנְדִיקַייט( הָאט עֶר דָאס אוֹיךְ אוֹיס  אוּן עֶר מַחְמַת זַיין הַבָנָה )דְהַיינוּ פַארְשְׁ
גִילֶערִינְט אִין אַ קְלֵיינֶער צַייט. אִין אַ פֶערְטִיל יָאר. אוּן עֶר אִיז גִיוָוארִין אַ 

גְרוֹיסֶער דָאקְטֶער אוּן אַ פִילוֹסוֹף. אוּן אַ חָכָם אִין אַלֶע חָכְמוֹת.

דִי  לוֹמֶר  )כְּ לאֹ  כְּ וֶוערִין  וֶועלְט  דִי  ין  אָנְגִיהוֹיבִּ אִים  יי  בַּ הָאט  דֶערְנָאךְ 
יי אִים גִיוֶוען גָאר נִיט( דְהַיינוּ עֶר הָאט גִיהַאלְטְן אַז קֵיינֶער  גַאנְצֶע וֶועלְט אִיז בַּ
כֶל נִיט. וָוארִין מַחְמַת זַיין חָכְמָה. וַוייל עֶר אִיז גִיוֶוען אַזוֹי אֵיין  הָאט קֵיין שֵׂ
עֲל מְלָאכָה. אוּן אַזוֹי אַ חָכָם אוּן אַזוֹי אַ דָאקְטֶער. אִיז אִיטְלִיכֶער  גְרוֹיסֶער בַּ

ט( לאֹ )גְלַייךְ וִוי נִישְׁ יי אִים גִיוֶוען כְּ פוּן דֶער וֶועלְט בַּ

דֶער  אִיז  עֶר  אַז  אַיין  זִיךְ  רֶעדְט  וָואס  מֶענְטְשׁ  אַ  מִיט  גֶעשֶׁעט  דָאס 
קְלוּגְסְטֶער מֶענְטְשׁ, עֶר קֶען מֶער נִישְׁט רֶעדְן מִיט קֵיינֶעם וַוייל עֶר אִיז דָאךְ 
דֶער גְרֶעסְטֶער חָכָם אוּן אַלֶע אַנְדֶערֶע מֶענְטְשְׁן זֶענֶען גָארְנִישְׁט וֶוערְד קֶעגְן 

אִים...

קְלוּגְסְטֶע  דִי  זֶענֶען  זֵיי  אַז  זִיךְ  רֶעדְן  זֵיי  עֲשִׁירִים,  אַלֶע  זֶענֶען  אַזוֹי  אוּן 
מֶענְטְשְׁן אוֹיף דִי וֶועלְט, בִּיז עֶס פַּאסְט זֵיי מֶער נִישְׁט צוּ רֶעדְן מִיט מֶענְטְשְׁן. 
אֵיי וֶוער בִּיסְטוּ בִּכְלַל?! וואוּ אִיז דַיין חָכְמָה?! - אָבֶּער אַזוֹי הַאלְטְן זֵיי בַּיי זִיךְ 

בִּיז עֶס פַּאסְט זֵיי נִישְׁט צוּ רֶעדְן מִיט קַיין מֶענְטְשְׁן.

כְלִית. אוּן  ב גִיוֶוען. עֶר וֶועט זִיךְ שׁוֹין מַאכִין אַ תַּ אוּן עֶר הָאט זִיךְ מְיַישֵׁ
וֶועט נֶעמֶען אַ וַוייבּ.

אָבֶּער אַ מֶענְטְשׁ וָואס הַאלְט זִיךְ אַזוֹי קְלוּג, עֶר קֶען נִישְׁט רֶעדְן מִיט קַיין 
מֶענְטְשְׁן, קֶען אוֹיךְ נִישְׁט נֶעמֶען קַיין וַוייבּ, וַוייל קַיין אֵיין פְרוֹי וֶועט נִישְׁט 

זַיין גֶענוּג פַּאסִיג לוֹיט וִוי עֶר הַאלְט זִיךְ אַזוֹי קְלוּג.

ין.  וֶועל דָא חַתוּנָה הָאבִּ אִיךְ  אַז  דֵעָה.  אִין דֶער  גִיטְרַאכְט  זִיךְ  עֶר  הָאט 
אוּם  עסֶער  בֶּ מִיךְ  אִיךְ  לָאם  גִיוָוארְן.  אִיז  מִיר  פוּן  וָואס  וִויסִין.  וֶועט  וֶוער 
ין אַוֶועק  דֵי מֶען זָאל זֶעהְן וָואס פוּן מִיר אִיז גִיוָוארִין. אִיךְ בִּ קֶערִין אַהֵיים. כְּ
ין אִיךְ גִיקוּמֶען צוּ אַזוֹי אֵיין גְדוּלָה. אוּן עֶר הָאט  אַ קְלֵיין יוּנְגִיל. אוּן הַיינְט בִּ
ין אוּן אִיז גִיפָארִין אַהֵיים. אוּן עֶר הָאט גִיהַאט גְרוֹיסֶע יְסוּרִים  זִיךְ אוֹיף גִיהוֹיבִּ
גִיהַאט  נִיט  קֵיינֶעם  מִיט  עֶר  חָכְמָה. הָאט  זַיין  מַחְמַת  וָוארִין  וֶועג  דֶעם  אוֹיף 
ירִיק אַזוֹי וִוי עֶר וִויל. הָאט עֶר  מוּסְן. אוּן עֶר הָאט נִיט גִיהַאט קֵיין אַרְבִּ צוּ שְׁ

מִיד. גִיהַאט אַלְץ גְרוֹיסֶע יְסוּרִים תָּ

וֶועלִין  מִיר  חָכָם.  דֶעם  פוּן  ה  מַעֲשֶׂ דִי  לֵייגִין  אַוֶועק  לָאמִיר  דֶערְוַוייל 
ם. ה פוּן דֶעם תַּ ין דֶער צֵיילְן דִי מַעֲשֶׂ אָנְהֵייבִּ

ם.  ם הָאט זִיךְ גִילֶערְנְט שׁוּסְטִירַיי. אוּן מַחְמַת עֶר אִיז גִיוֶוען אַ תַּ דֶער תַּ
ל גִיוֶוען. אוּן  יז עֶר הָאט מְקַבֵּ הָאט עֶר גִימוּזְט זִיךְ אַסַאךְ לֶערְנֶען דִי מְלָאכָה בִּ

הָאט דִי מְלָאכָה נִיט גִיקֶענְט אִין גַאנְצִין. אוּן עֶר הָאט גִינוּמֶען אַ וַוייבּ.

דָאס אִיז דִי עֶרְשְׁטֶע זַאךְ וָואס דֶער תַּם הָאט גֶעטוּן, עֶר הָאט גֶענוּמֶען אַ 
וַוייבּ, אוּן דָאס טוּעֶן עֶרְלִיכֶע אִידְן, אַ מֶענְטְשׁ וָואס אִיז צוּפְרִידְן אוּן לֶעבְּט 

מִיטְ'ן אֵייבֶּערְשְׁטְן הָאט גְלַייךְ חֲתוּנָה אַזוֹי וִוי דֶער אֵייבֶּערְשְׁטֶער וִויל.

אִיז  עֶר  מַחְמַת  אוּן  מְלָאכָה.  דֶער  פוּן  גִיוֶוען  מְפַרְנֵס  זִיךְ  הָאט  עֶר  אוּן 
אדַארְף.  בַּ מֶען  וִוי  אַזוֹי  גִיקֶענְט  נִיט  מְלָאכָה  דִי  הָאט  עֶר  אוּן  ם  תַּ אַ  גִיוֶוען 
צִמְצוּם. אוּן  רְנָסָה גִיוֶוען מִיט גְרוֹיס דוֹחַק אוּן זֵייעֶר בְּ מַחְמַת דֶעם. אִיז זַיין פַּ
גִימוּזְט  מִיד  תָּ הָאט  עֶר  וָוארִין  עֶסִין.  צוּ  אַפִילוּ  צַייט  גִיהַאט  ט  נִישְׁ הָאט  עֶר 
עַת עֶר  שַׁ עטִין. מַחְמַת עֶר הָאט נִיט גִיקֶענְט דִי מְלָאכָה אִין גַאנְצִין. נָאר בְּ אַרְבֶּ
טֶעקְט דִי נָאל אוּן הָאט דוֹרְךְ גִינוּמֶען דִי  עט אַז עֶר הָאט אַיין גִישְׁ הָאט גִיאַרְבֶּ
רוֹיט אוּן הָאט גִיגֶעסִין. טִיק בְּ יס גִיטָאן אַ שְׁ דְרַאטְוִויא. דֶעמוּלְט הָאט עֶר אַ בִּ

מִיד פְרֵיילִיךְ גִיוֶוען. אוּן עֶר אִיז  טֵייגֶער אִיז גִיוֶוען. עֶר אִיז תָּ אוּן זַיין שְׁ
אַלֶע  אוּן  מַאֲכָלִים  אַלֶע  גִיהַאט  הָאט  עֶר  אוּן  מִיד.  תָּ מְחָה  שִׂ אִין  נָאר  גִיוֶוען 
ים. עֶר פְלֶעגְט זָאגְן צוּם וַוייבּ. מַיין וַוייבּ. גִיבּ מִיר  קָאוֹת אוּן אַלֶע מַלְבּוּשִׁ מַשְׁ
הָאט  דֶערְנָאךְ  גִיגֶעסְן.  עֶר  הָאט  בְרוֹיט.  טִיק  שְׁ אַ  ן  גִיגֶעבְּ אִים  זִי  הָאט  עֶסִין 
אַ  נָאךְ  נִיטְן  גִישְׁ אָפּ  אִים  זִי  הָאט  ע.  קַאשֶׁ מִיט  יוֹךְ  דִי  מִיר  גִיבּ  גִיזָאגְט.  עֶר 
הָאט  עֶר  אוּן  ט  גִילוֹיבְּ זֵייעֶר  הָאט  אוּן  גִיגֶעסִין.  הָאט  עֶר  אוּן  רוֹיט  בְּ טִיק  שְׁ
אִיז. אוּן  יוֹךְ  דִי  וואוֹילְקֵייט  אַ  וָואס פַאר  גוּטְקֵייט אוּן  אַ  וָואס פַאר  גִיזָאגְט. 
רוֹיט.  בְּ ן  גִיגִיבְּ וִוידֶער  אִים  זִי  הָאט  פְלֵיישׁ.  ין  גִיבִּ גִיהֵייסִין  זִיךְ  עֶר  הָאט  אַזוֹי 
ט אוּן הָאט גִיזָאגְט וָואס פַאר  הָאט עֶר גִיגֶעסִין. אוּן הָאט אוֹיךְ זֵייעֶר גִילוֹיבְּ
אַ וואוֹילְקֵייט דָאס פְלֵיישׁ אִיז. אוּן אַזוֹי אַנְדֶערֶע מַאֲכָלִים וָואס עֶר הָאט זִיךְ 
ין  ן אוּן פַאר אִיטְלִיכְן מַאֲכָל וָואס עֶר הָאט זִיךְ גִיהֵייסִין גִיבִּ אַלְץ גִיהֵייסִין גִיבְּ
גְרוֹיס  זֵייעֶר  דֶערְפוּן  עֶר הָאט  רוֹיט. אוּן  בְּ טִיק  שְׁ אַ  ן  גִיגִיבְּ אַלְץ  אִים  זִי  הָאט 
ט דָאס גִירֶעכְט. וָואס פַאר אַ גוּטְקֵייט סֶע  עֲנוּג גִיהַאט אוּן הָאט זֵייעֶר גִילוֹיבְּ תַּ
אֱמֶת  בֶּ וָוארִין עֶר פְלֶעגְט טַאקֶע  גִיגֶעסִין.  מַמִשׁ  וָואלְט עֶס  וִוי עֶר  גְלַייךְ  אִיז 
אֲכָלִים וָואס  ל הַמַּ רוֹיט וָואס עֶר הָאט גִיגֶעסִין דֶעם טַעַם פוּן כָּ פִילְן אִין דֶעם בְּ
מִימוֹת אוּן זַיין פְרֵיילִיכְקַייט הָאט עֶר  עֶר הָאט גִיוָואלְט. מַחְמַת זַיין גְרוֹיס תְּ

אֲכָלִים. ל הַמַּ רוֹיט גְלַייךְ וִוי עֶר עֶסְט כָּ גִיפִילְט דֶעם טַעַם אִין בְּ

דֶער רֶבִּי דֶערְצֵיילְט אוּנְז דָא אַז דוּרְךְ זַיין גְרוֹיס תְּמִימוּת הָאט עֶר זוֹכֶה 
גֶעוֶוען צוּ פִילְן אִין זַיינֶע עֶסְן אַלֶע עֶרְלֵיי טַעֲמִים, אַזוֹי וִוי דִי מָן, וָואס חֲכָמֵינוּ 
זִכְרוֹנָם לִבְרָכָה זָאגְן )עַיֵין רַשִׁ"י בַּמִּדְבָּר יא, ה( אַז מֶען הָאט גֶעשְׁפִּירְט דֶערִין 
אַלֶע טַעֲמִים, אוֹיסֶער קְנָאבְּל אוּן צְוִויבְּל וַוייל קְנָאבְּל אוּן צְוִויבְּל אִיז נִישְׁט 

גוּט פַאר אַ פְרוֹי אִין דִי טֶעג וָואס זִי וַוארְט אוּן אִין דִי טֶעג וָואס זִי זֵייגְט.

וָואס  אַ מֶענְטְשׁ  מָן,  דִי  עֶסְן  צַייטְן צוּ  הַיינְטִיגֶע  זַיין  זוֹכֶה  נָאךְ  מֶען קֶען 
טַעֲמִים,  גוּטֶע  אַלֶע  דֶערִין  פִילְט  עֶר  אוּן  וָואס  סֵיי  עֶסְן  קֶען  פְרֵיילִיךְ  אִיז 
וִוידֶערְאוּם אַ מֶענְטְשׁ וָואס אִיז נִישְׁט פְרֵיילִיךְ קֶען עֶסְן דִי בֶּעסְטֶע עֶסְן אָבֶּער 
עֶר פִילְט נִישְׁט קַיין טַעַם דֶערִין. דָאס הָאבּ אִיךְ צוּגֶעזֶען יָארְן צוּרִיק וֶוען מִיר 
גֶעהַאט  נָאכְנִישְׁט  מִיר  הָאבְּן  דֶעמָאלְט  יְשִׁיבָה;  הֵיילִיגֶע  דִי  גֶעעֶפֶענְט  הָאבְּן 
אר גֶעגֶעבְּן  קַיין פְּרָאגְרַאמֶען הָאט מֶען גָארְנִישְׁט גֶעגֶעבְּן צוּ עֶסְן, מֶען הָאט נַָ
'בְּרוֹיט', אַ טָאג וָואס אִיז שׁוֹין גֶעוֶוען 'פִּיטֶער' אָנְצוּשְׁמִירְן אוֹיף דִי בְּרוֹיט אִיז 

דָאס שׁוֹין גֶעוֶוען אַ 'רַייכֶע מָאלְצַייט', ]דֶער רֹאשׁ יְשִׁיבָה שְׁלִיטָ"א הָאט זִיךְ 
אָנְגֶערוּפְן צוּ אֵיינֶער פוּן אַנְשֵׁי שְׁלוֹמֵינוּ: גֶעדֶענְקְסְט נָאךְ וִוי מִיר פְלֶעגְן זִיךְ 
צֶעטֵיילְן מִיט אַ בְּרוֹיט, דוּ הָאסְט גֶעגֶעסְן דִי אִינֶעוֵויינִיגְסְטֶע שְׁטִיקְל פוּן דִי 
בְּרוֹיט אוּן אִיךְ הָאבּ גֶעגֶעסְן דִי רִינְדְל?...[ אָבֶּער דִי בָּחוּרִים זֶענֶען גֶעזֶעצְן 
אִין לָאנְטְשׁ רוּם אַזוֹי פְרֵיילִיךְ אוּן צוּפְרִידְן, בָּרוּךְ הַשֵׁם אַז עֶס אִיז דָא אַ פְּלַאץ 
וואוּ מֶען קֶען זָאגְן מִשְׁנַיוֹת, זֵיי הָאבְּן גֶעשְׁפִּירְט אִין דִי פָּשׁוּטְ'עֶ בְּרוֹיט אַלֶע 
טַעֲמִים, עֶס אִיז גֶעוֶוען אַזוֹי וואוּנְדֶערְלִיךְ דָאס צוּצוּקוּקְן, דִי בָּחוּרִים זֶענֶען 
דָאךְ גֶעקוּמֶען פוּן אַנְדֶערֶע יְשִׁיבוֹת וָואס דָארְט הָאט מֶען אַלֶעס גֶעגֶעבְּן, פַאר 
פְרִישְׁטָאג אִיז גֶעוֶוען: הַארְטֶע אֵייעֶר, לוֹיזֶע אֵייעֶר אוּן אֵייעֶר שְׁפַּייז א.א.וו. 
אָבֶּער עֶס הָאט נִישְׁט גֶעהַאט קַיין טַעַם בַּיי זֵיי, עֶס הָאט זֵיי נִישְׁט גֶעמַאכְט 
פְרֵיילִיךְ, אוֹיבּ דֶער קֶעכֶער הָאט גֶעבְּרֶענְגְט דִי עֶסְן פִינְף מִינוּט שְׁפֶּעט הָאט 
מֶען שׁוֹין צוּרִיק גֶעוָוארְפְן דִי אֵייעֶר אוֹיפְ'ן קֶעכֶער אִין פָּנִים אַרַיין... אוּן דָא 
זִיצְן זֵיי מִיט אַזַא פְרֵיילִיכְקֵייט וִוי גְלַייךְ מֶען שְׁפִּירְט אַלֶע טַעֲמִים אִין דִי עֶסְן, 

וַוייל אַז מֶען אִיז פְרֵיילִיךְ אִיז אַלֶעס גוּט.

יר. הָאט זִי אִים  אוּן אַזוֹי פְלֶעגְט עֶר זָאגִין. מַיין וַוייבּ. גִיבּ מִיר אַ טְרוּנְק בִּ
יר אִיז. ין וָואס פַאר אַ וואוֹילְקֵייט דָאס בִּ ן וַואסֶער. פְלֶעגְט עֶר לוֹיבִּ גִיגִיבְּ

עֶס זֶענֶען גֶעוֶוען בְּרֶסְלֶבְ'עֶ חֲסִידִים וָואס פְלֶעגְן רוּפְן וַואסֶער 'דֶעם תַּם'ס 
בִּיר', צוּ לֶעבְּן מִיט דִי שֵׂכֶל פוּנֶעם תַּם אַז מֶען קֶען זַיין צוּפְרִידְן אֲפִילוּ מִיט 

וַואסֶער אַנְשְׁטָאט בִּיר.

וַואסֶער  ן  גִיגִיבְּ זִי אִים  גִיבּ מִיר מֶעד. הָאט  גִיהֵייסִין  נָאךְ דֶעם הָאט עֶר 
ט. וָואס פַאר אַ גוּטֶער מֶעד דָאס אִיז. גִיבּ מִיר וַויין  הָאט עֶר אוֹיךְ אַזוֹי גִילוֹיבְּ
הָאט  עֶר  אוּן  וַואסֶער.  ן  גִיגִיבְּ אַלְץ  אִים  זִי  הָאט  קָאוֹת.  מַשְׁ אַנְדֶערֶע  אָדֶער 

קֶה גְלַייךְ וִוי עֶר טְרִינְקְט זִי. ט דִי מַשְׁ עֲנוּג גִיהַאט אוּן הָאט גִילוֹיבְּ תַּ

ין  ים. אִיז אוֹיךְ אַזוֹי גִיוֶוען. עֶר מִיט זַיין וַוייבּ הָאבִּ אוּן אַזוֹי אִין מַלְבּוּשִׁ
עלְץ דְהַיינוּ אִין מַארְק  אדַארְפְט אַ פֶּ עלְץ אַז עֶר הָאט בַּ יידֶע גִיהַאט אֵיין פֶּ בֵּ
ן.  עלְץ. הָאט זִי אִים גִיגִיבְּ צוּ גֵיין. פְלֶעגְט עֶר זָאגִין מַיין וַוייבּ. גִיבּ מִיר דֶעם פֶּ
ן לַייט. הָאט עֶר גִיזָאגְט. מַיין וַוייבּ  אדַארְפְט אַ טוּלִיפּ גֵיין צְוִוישְׁ אַז עֶר הָאט בַּ
עֲנוּג  עלְץ. פְלֶעגְט עֶר גְרוֹיס תַּ ן דֶעם פֶּ גִיבּ מִיר דֶעם טוּלִיפּ. הָאט זִי אִים גִיגִיבְּ
ין. וָואס פַאר אֵיין וואוֹילְקֵייט דֶער טוּלִיפּ אִיז. אַז  ין. אוּן פְלֶעגְט לוֹיבִּ צוּ הָאבִּ
אדַארְפְט אֵיין קַאפְטִין אִין שׁוּל אַרַיין צוּ גֵיין. הָאט עֶר גִיהֵייסִין אוּן  עֶר הָאט בַּ
עלְץ.  ן דֶעם פֶּ הָאט גִיזָאגְט. מַיין וַוייבּ גִיבּ מִיר דֶעם קַאפְטִין. הָאט זִי אִים גִיגִיבְּ
אַ  וָואסִיר  אוּן  פַיינְקֵייט  אַ  פַאר  וָואס  גִיזָאגְט  הָאט  אוּן  ין  לוֹבִּ צוּ  עֶר  פְלֶעגְט 
א.  אדַארְפְט אָן טָאן אַ יוּפָּ יינְקֵייט דֶער קַאפְטִין אִיז. אוּן אַזוֹי אַז עֶר הָאט בַּ שֵׁ
עֲנוּג  ין אוּן הָאט תַּ עלְץ. פְלֶעגְט עֶר אוֹיךְ לוֹיבִּ ן דֶעם פֶּ הָאט זִי אִים אוֹיךְ גִיגִיבְּ
יי  א אִיז. אוּן אַזוֹי בַּ יינְקֵייט דִי יוּפָּ גִיהַאט, וָואסִיר אַ פַיינְקֵייט אוּן וָואסִיר אַ שֵׁ

אַלֶע זַאכִין.

וֶוען מֶען לֶערְנְט דֶעם מַעֲשֶׂה דַארְף מֶען אָבֶּער בַּאמֶערְקְן אַז דָאס אַלֶעס 
מֵיינְט אָבֶּער נִישְׁט צוּ זָאגְן אַז מֶען מֶעג גֵיין אָנְגֶעטוּן מִיט צֶערִיסֶענֶע קְלֵיידֶער 
אר עֶר אִיז  חַס וְשָׁלוֹם, דָאס אִיז אַ טָעוּת, דֶער תַּם פְלֶעגְט נִישְׁט גֵיין צֶערִיסְן, נַָ
גֶעוֶוען צוּפְרִידְן מִיט אֵיין קְלֵייד אָבֶּער דָאס אִיז נִישְׁט גֶעוֶוען צֶערִיסְן. דִי וָואךְ 
הָאבּ אִיךְ גֶעזֶען אַ אִינְגֶערְמַאן וִוי עֶס הֶענְגְט אִים פֶעדֶעמֶער פוּן זַיין הֶעמְד, 
אוּן אוֹיבּ זַיין הֶעמְד קוּקְט אַזוֹי אוֹיס קֶען מֶען שׁוֹין אַלֵיין פַארְשְׁטֵיין וָואס טוּט 
זִיךְ אוּנְטֶער זַיין הֶעמְד, וָואס עֶס טוּט זִיךְ אוּנְטֶער דִי אַתָּה הָרְאֵיתָ... אַ אִיד 
טָאר נִישְׁט אַזוֹי גֵיין אָנְגֶעטוּן, בִּפְרַט אַ בְּרֶסְלֶבְ'עֶר חָסִיד, אַ אִינְגֶערְמַאן דַארְף 
זִיךְ אַלֵיינְס פַארְזָארְגְן, הָאסְט בַּאקוּמֶען נֵייעֶ וֶועשׁ צוּ דַיין חֲתוּנָה אוּן עֶס הָאט 
זִיךְ שׁוֹין אָנְגֶעהוֹיבְּן צֶערַייסְן, גֵיי קוֹיף דִיר נֵייעֶ וֶועשׁ, נִישְׁט דָאס הָאט דֶער 

רֶבִּי גֶעמֵיינְט מִיטְ'ן תַּם אַז מֶען זָאל גֵיין אָנְגֶעטוּן מִיט צֶערִיסֶענֶע קְלֵיידֶער.

מִיד. מְחָה אוּן פְרֵייד אוּן לוּסְטִיק תָּ אוּן עֶר אִיז פוּל גִיוֶוען מִיט שִׂ

מֵיינְט נִישְׁט אַז דֶער תַּם אִיז נִישְׁט גֶעוֶוען קַיין נָארְמַאלֶער מֶענְטְשׁ, עֶר 
הָאט נִישְׁט גֶעדַארְפְט קַיין עֶסְן, קַיין טְרִינְקֶען אוּן קַיין קְלֵיידֶער, אוּן עֶס אִיז 
מֶענְטְשׁ,  נָארְמַאלֶער  אַ  גֶעוֶוען  עֶר  אִיז  אַוַודַאי  אָנְגֶעגַאנְגֶען,  גָארְנִישְׁט  אִים 
וִוי דֶער רֶבִּי זָאגְט דֶעם לָשׁוֹן: "אוּן עֶר הָאט גִיהַאט אַלֶע מַאֲכָלִים אוּן אַלֶע 
מַשְׁקָאוֹת אָוּן אַלֶע מַלְבּוּשִׁים", זֶעט מֶען פוּן דֶעם אַז גֶעוֶוענְלִיךְ הָאט עֶר יָא 
גֶעהַאט דִי אַלֶע זַאכְן וָואס עֶר הָאט גֶעבֶּעטְן פוּן זַיין וַוייבּ, עֶר הָאט גֶעהַאט 
דִי יוֹךְ, דִי קַאשֶׁע, דִי פְלֵיישׁ אוּן דִי אַנְדֶערֶע מַאֲכָלִים; אוּן אַלֶע גֶעטְרַאנְקֶען, 
קְלֵיידֶער,  אַלֶע  גֶעטְרַאנְקֶען; אוּן  אַנְדֶערֶע  דִי  וַויין אוּן  דִי  מֶעד,  דִי  בִּיר,  דִי 
אר דֶער רֶבִּי דֶערְצֵיילְט  אַ פְּרִיוַואטֶע פֶּעלְץ, אַ טוּלִיפּ, אַ קַאפְטִין, אַ יוּפָּא; נַָ
דָא אַז וֶוען עֶס הָאט זִיךְ גֶעמַאכְט אַז זַיין וַוייבּ אִיז נִישְׁט אָנְגֶעקוּמֶען אִים צוּ 
קָאכְן נַאכְטְמָאל, אָדֶער וֶוען זִי אִיז נִישְׁט אָנְגֶעקוּמֶען צוּ קוֹיפְן דֶעם גֶעטְרַאנְק 



ד

וָואס עֶר הָאט לִיבּ, אָדֶער אָפְּנֶעמֶען דִי קְלֵיידֶער פוּן דִי וֶועשֶׁערְקֶע אוּן פוּן 
עֶר  גֶעגֶעבְּן,  אִים  הָאט  זִי  וָואס  מִיט  צוּפְרִידְן  גֶעוֶוען  עֶר  אִיז  קְלִינֶערְ'ס,  דִי 
דִי  אַנְשְׁטָאט  גֶעבְּרֶענְגְט  אִים  הָאט  זִי  וָואס  אַלֶעס  מִיט  פְרֵיילִיךְ  גֶעוֶוען  אִיז 
גֶעהֶערִיגֶע עֶסְן, אַנְשְׁטָאט דִי גֶעהֶערִיגֶע טְרִינְקֶען אוּן אַנְשְׁטָאט דִי גֶעהֶערִיגֶע 
קְלֵיידֶער, עֶר הָאט נִישְׁט אָנְגֶעהוֹיבְּן פַארְפִירְן אוּן שְׁרֵייעֶן 'פַארְוָואס הָאסְטוּ 

מִיר דָאס נִישְׁט גֶעקֶענְט אַרְלֶעדִיגֶען?!"

ם הָאט דֶער שׁוּךְ גִיהַאט  אַז עֶר הָאט שׁוֹין גִימַאכְט דֶעם שׁוּךְ. אוּן מִן הַסְתַּ
פְלֶעגְט  גַאנְצִין.  אִין  גִיקֶענְט  נִיט  מְלָאכָה  דִי  זִיךְ  הָאט  עֶר  וָוארִין  עֶקִין  דְרַיי 
ט. אוּן  עֶר נֶעמֶען דֶעם שׁוּךְ אִין דֶער הַאנְט אַרַיין אוּן הָאט אִים זֵייעֶר גִילוֹיבְּ
עֲנוּג גִיהַאט פוּן אִים. אוּן פְלֶעגְט זָאגִין. מַיין וַוייבּ. וָואסִיר  עֶר הָאט גְרוֹיס תַּ
יכֶעלֶע אִיז. וָואסִיר אַ זִיסְקֵייט  יינְקֵייט אוּן וָואסִיר אַ וואוֹילְקֵייט דָאס שִׁ אַ שֵׁ
יכֶעלֶע דָאס  יכֶעלֶע אִיז. וָואסִיר אַ הָאנִיקְדִיק. וָואסִיר אַ צוּקִירְדִיק שִׁ דָאס שִׁ
אִיז. הָאט זִי אִים גִיפְרֶעגְט. אַז עֶס אִיז יוֹא אַזוֹי פַאר וָואס אַנְדֶערֶע שׁוּסְטִירְס 
ין טָאלֶער.  יךְ. אוּן דוּ נֶעמְסְט נָאר אַ הַאלְבִּ אר שִׁ נֶעמֶען דְרַיי גוּלְדֶען פַאר אַ פָּ
צוּ  דָאס  הָאט  וָואס  גִיעֶנְפֶערְט.  עֶר  הָאט  ין(  הַאלְבִּ אַ  מִיט  גוּלְדְן  אַ  )דְהַיינוּ 
וָואס  וִוידֶער  ה. אוּן  מַעֲשֶׂ מַיין  אִיז  ה. אוּן דָאס  מַעֲשֶׂ יֶענֶעמְס  אִיז  מִיר. דָאס 
ארֶעכֶענֶען  ן בַּ מוּסִין פוּן אַנְדֶערֶע לַייט. לָאמִיר נָאר אָנְהֵייבְּ ין מִיר צוּ שְׁ הָאבִּ
יכֶעל מִיַד לְיַד. דִי לֶעדֶער קָאסְט מִיךְ אַזוֹי פִיל.  וִויפִיל אִיךְ גְוִוין דָא אִין דֶעם שִׁ
קִיס אַזוֹי פִיל. אוּן אַזוֹי אַנְדֶערֶע  זִיוִויצֶע אוּן דְרַאטְוִויס קָאסְט אַזוֹי פִיל. לַאפְּ
ין. נָא וָואס אַיירְט עֶס  זַאכִין אַזוֹי פִיל. הַיינְט גִיוִוין אִיךְ מִיַד לְיַד צֶעהְן גְרָאשִׁ
מִיד. מִיךְ אַזוֹי אַ רֶוַוח מִיַד לְיַד. אוּן עֶר אִיז גִיוֶוען נָאר פְרֵיילִיךְ אוּן לוּסְטִיק תָּ

גֶעקוּקְט  אר  נַָ שְׁטֶענְדִיג  עֶר הָאט  תַּם,  גֶעוֶוען דֶער סוֹד פוּנֶעם  אִיז  דָאס 
אִיז  דֶערְפַאר  אַנְדֶערֶע,  אוֹיף  גֶעקוּקְט  נִישְׁט  קֵיינְמָאל  הָאט  עֶר  זִיךְ,  אוֹיף 
אַז  זֶעט מֶען  אַז מֶען קוּקְט גוּט  פְרֵיילִיךְ.  גֶעוֶוען צוּפְרִידְן אוּן  שְׁטֶענְדִיג  עֶר 
זַיין  מַצְלִיחַ  וַואקְסְן אוּן  נִישְׁט דֶעם מֶענְטְשׁ  וָואס לָאזְט  אֵיינְצִיגְסְטֶע זַאךְ  דִי 
פוּן  שְׁטֶענְדִיג  טְרַאכְט  עֶר  אַנְדֶערֶע,  פוּן  שְׁטֶענְדִיג  טְרַאכְט  עֶר  אַז  דָאס  אִיז 
יֶענֶעם... 'יֶענֶער הָאט אַזַא שֵׁיינֶע שְׁטְרַיימְל', 'יֶענֶער הָאט אַזַא שֵׁיינֶע טַלִית', 
זַיינֶע קִינְדֶער  'יֶענֶער אִיז אַזַא פְרֵיילִיכֶער מֶענְטְשׁ', 'יֶענֶער אִיז אַלְץ רוּאִיג, 
זֶענֶען אַלְץ וואוֹיל אוּן מְסוּדָר', 'יֶענֶער הָאט אַ שֵׁיינֶע אוֹיסְזֶען, עֶר קוּקְט אוֹיס 
אר אִינְמִיטְן דִי  גוּט', 'יֶענֶער הָאט אַ בֶּעסֶערֶע הוֹיז, עֶס אִיז נִישְׁט בַּיים עֶק נַָ
חֲתוּנָה  בֶּעסֶער  הָאט  יֶענֶער  זַייטְן...'  אַלֶע  בַּיי  פֶענְסְטֶערְ'ס  הָאט  עֶר  גַאס, 
גֶעהַאט וִוי מִיר' ]וִוי אַזוֹי קֶען עֶר דָאס וִויסְן...?![ - דָאס אַלֶעס שְׁטֶערְט דֶעם 
אר קוּקְן אוֹיף  מֶענְטְשׁ פוּן בְּלִיעֶן אוּן מַצְלִיחַ זַיין, דֶערְפַאר דַארְף אַ מֶענְטְשׁ נַָ
זִיךְ, דַאנְקֶען דֶעם אֵייבֶּערְשְׁטְן וָואס עֶס אִיז מִיט אִים, 'בָּרוּךְ הַשֵׁם אִיךְ הָאבּ 
אַ שֵׁיינֶע שְׁטְרַיימְל', 'בָּרוּךְ הַשֵׁם אִיךְ הָאבּ אַ שֵׁיינֶע טַלִית', 'בָּרוּךְ הַשֵׁם אִיךְ 
קוּק אוֹיס גוּט', 'בָּרוּךְ הַשֵׁם אִיךְ הָאבּ אַ הוֹיז', 'בָּרוּךְ הַשֵׁם אִיךְ בִּין פְרֵיילִיךְ', 

'בָּרוּךְ הַשֵׁם אִיךְ הָאבּ אַ וַוייבּ אוּן קִינְדֶער'.

אַ  אִיז  יָא  הָאבּ  אִיךְ  וָואס  אַלֶעס  גָארְנִישְׁט,  מִיר  זִיךְ  קוּמְט  בֶּאֱמֶת  וַוייל 
זָאגְן  שְׁטֶענְדִיג  פְלֶעגְט  לִבְרָכָה  זִכְרוֹנוֹ  מוֹהֲרָא"שׁ  אֵייבֶּערְשְׁטְן.  פוּנֶעם  מַתָּנָה 
אַז מֶען זָאל גֵיין לְכָל הַפָּחוֹת אֵיין מָאל אַ חוֹדֶשׁ אִין שְׁפִּיטָאל מְקַיֵים זַיין דִי 
מִצְוָה פוּן בִּיקוּר חוֹלִים. מוֹהֲרָא"שׁ פְלֶעגְט זָאגְן, אַז חוּץ דִי מִצְוָה וָואס מֶען 
אִיז מְקַיֵים בַּיים בַּאזוּכְן אַ חוֹלֶה, וֶוערְט דֶער מֶענְטְשׁ פְרֵיילִיךְ אוּן עֶר הָאט 
זַיין  אַז  זֶען  אָן  הֵייבְּט  עֶר  וַוייל  אֵייבֶּערְשְׁטְן,  אוֹיפְ'ן  טַעֲנוֹת  קַיין  נִישְׁט  מֶער 
צָרָה, דִי שְׁוֶוערִיקֵייטְן וָואס עֶר גֵייט אַרִיבֶּער, אִיז נָאךְ מִיט גְרוֹיס חֲסָדִים אוּן 
דִי צָרָה אִיז נִישְׁט אַזוֹי גֶעפֶערְלִיךְ, עֶר הֵייבְּט אָן דַאנְקֶען דֶעם אֵייבֶּערְשְׁטְן אַז 
עֶר אִיז גֶעזוּנְט, עֶר קֶען גֵיין אוּן קוּמֶען, עֶר קֶען עֶסְן אוּן טְרִינְקֶען וְכוּ' וְכוּ'. 
אִיךְ זָאג אַז עֶס מֵיינְט נִישְׁט דַוְקָא אַז מֶען דַארְף גֵיין בִּיזְ'ן שְׁפִּיטָאל, בִּפְרַט 
אִין דִי יֶעצְטִיגֶע טֶעג וָואס דִי שְׁפִּיטֶעלֶער לָאזְן דָאךְ נִישְׁט גֶעהֶערִיג אַרַיין קַיין 
אר מֶען קֶען דָאס אוֹיךְ מְקַיֵים זַיין וֶוען מֶען גֵייט בַּאזוּכְן אַ זֵיידֶע  בַּאזוּכֶערְס, נַָ
דֶעם  דַאנְקֶען  אָנְהֵייבְּן  מֶען  וֶועט  אִינְדֶערְהֵיים,  בֶּעט  אִין  לִיגְט  וָואס  בַּאבֶּע 

אֵייבֶּערְשְׁטְן אַז מֶען אִיז גֶעזוּנְט.

דַארְף  עֶר  גָארְנִישְׁט,  אִים  זִיךְ  קוּמְט  עֶס  אַז  וֵוייסְט  וָואס  מֶענְטְשׁ  אַ 
גָארְנִישְׁט, עֶר הָאט גָארְנִישְׁט - אִיז עֶר אַלְץ פְרֵיילִיךְ, וַוייל וִוילַאנְג עֶר הָאט 
עֶפֶּעס הָאט עֶר מוֹרָא אֶפְשָׁר וֶועט מֶען עֶס אִים צוּנֶעמֶען, אֶפְשָׁר וֶועט עֶפֶּעס 

פַּאסִירְן, אָבֶּער אַז עֶר דַארְף גָארְנִישְׁט אִיז עֶר אַלְץ פְרֵיילִיךְ.

עֶס אִיז גֶעוֶוען אַ בְּרֶסְלֶבְ'עֶר חָסִיד, רֶבִּי יִשְׂרָאֵל קַארְדוּנֶער זִכְרוֹנוֹ לִבְרָכָה, 
שְׁרַייבְּט זַיין תַּלְמִיד רֶבִּי יִשְׂרָאֵל בֶּער אוּדֶעסֶער ז"ל אִינֶעם סֵפֶר 'יִשְׂרָאֵל סָבָא', 
]דִי עֶרְשְׁטֶע חֵלֶק פוּנֶעם סֵפֶר אִיז זֵייעֶר שֵׁיין, מֶען זֶעט וִוי אַזוֹי דִי בְּרֶסְלֶבְ'עֶ 
חֵלֶק  צְוֵוייטֶע  דִי  בִּיז  אֵייבֶּערְשְׁטְן,  דְבֵיקוּת צוּם  אַ  מִיט  גֶעלֶעבְּט  הָאבְּן  אִידְן 
ר'  רֶבִּי,  זַיין  אַז  נַחְ...[  נַ  פוּן  מְשׁוּגַעַת  דִי  פוּן  שׁוֹין  זִיךְ  רֶעדְט  דָארְט  וָואס 

אר בְּרוֹיט אוּן פִּיטֶער אוּן עֶר אִיז גֶעוֶוען  יִשְׂרָאֵל הָאט זַיין גַאנְץ לֶעבְּן גֶעגֶעסְן נַָ
צוּפְרִידְן מִיט דֶעם. 

גֶעזָאגְט  אִיז אוֹיךְ  'בְּגַשְׁמִיוּת' דָאס  גֶעוָוארְן  גֶעזָאגְט  אר  נַָ נִישְׁט  אִיז  דָאס 
גֶעוָוארְן 'בְּרוּחָנִיּוּת'; אַ מֶענְטְשׁ טָאר נִישְׁט קוּקְן אוֹיף אַנְדֶערֶע אֲפִילוּ וֶוען עֶס 
קוּמְט צוּ רוּחָנִיּוּת, 'מַיין חַבֶר דַאוֶוענְט בֶּעסֶער פוּן מִיר', מַיין חַבֶר לֶערְנְט מֶער 
פוּן מִיר', דָאס הָאט נִישְׁט צוּטוּן מִיט מִיר, 'בָּרוּךְ הַשֵׁם אַז אִיךְ דַאוֶוען', 'בָּרוּךְ 
הַשֵׁם אַז אִיךְ לֶערְנֶען', אוּן דָאס וָואס טוּט זִיךְ מִיט יֶענֶעם הָאט גָארְנִישְׁט מִיט 

מִיר, דָאס אִיז יֶענֶעמְ'ס מַעֲשֶׂה אוּן דָאס אִיז מַיין מַעֲשֶׂה.

אַז מֶען פִירְט זִיךְ אִין דִי וֶועגְן פוּנֶעם תַּם, צוּ זַיין פְרֵיילִיךְ אוּן צוּפְרִידְן 
מִיט יֶעדֶע זַאךְ, וֶוערְט מֶען צוּם סוֹף דֶערְהוֹיבְּן, אַזוֹי וִוי דֶער תַּם וָואס הָאט 
צוּם סוֹף זוֹכֶה גֶעוֶוען אַז דֶער קֶענִיג הָאט אִים גֶעמַאכְט פַאר דֶער מִינִיסְטָאר 

אִיבֶּער אַלֶע מִינִיסְטָארְן.

זִינְגֶען מִיט דִי פֵייגְלֶעךְ

גֶעלוֹיבְּט דֶעם אֵייבֶּערְשְׁטְן עֶס הָאט זִיךְ אָנְגֶעהוֹיבְּן דִי זוּמֶערְ'דִיגֶע טֶעג, 
יֶעצְט, אוּם חוֹדֶשׁ נִיסָן, אִיז דִי צַייט וָואס דִי פֵייגְלֶעךְ מַאכְן זֵייעֶרֶע נֶעסְטְן, 
קְוִויטְשְׁקֶענֶען  זֵיי  וִוי  זֵייעֶר קוֹל  גֵיי אִין גַאס הֶער אִיךְ  וֶוען אִיךְ  אִינְדֶערְפְרִי 
אַרוּם, זֵיי זָאגְן דֶעמָאלְט שִׁירָה צוּם אֵייבֶּערְשְׁטְן, אִיז אַזוֹי גֶעשְׁמַאק מִיט צוּ 
זִינְגֶען מִיט זֵיי לוֹיבְּן אוּן דַאנְקֶען דֶעם אֵייבֶּערְשְׁטְן. אַז מֶען שְׁטֵייט אוֹיף שְׁפֶּעט 
דִי לֶעצְטֶע מִינוּט, וֶוערְט דִי גַאנְצֶע טָאג גֶעיָאגְט, מֶען הָאט שׁוֹין נִישְׁט קַיין 
צַייט צוּ גָארְנִישְׁט, אָבֶּער אַז מֶען שְׁטֵייט אוֹיף אִינְדֶערְפְרִי בֶּעפָאר מֶען וֶוערְט 
פַארְיָאגְט אִיז מַמָשׁ אַ מְחַיֶה צוּ שְׁפַּאצִירְן אוֹיפְ'ן גַאס אוּן מִיט זִינְגֶען מִיט דִי 
פֵייגְלֶעךְ צוּם אֵייבֶּערְשְׁטְן, מֶען שְׁמוּעֶסְט מִיטְ'ן אֵייבֶּערְשְׁטְן, מֶען דַאנְקְט אוּן 
לוֹיבְּט דֶעם אֵייבֶּערְשְׁטְן אוֹיף דָאס גוּטְס וָואס מֶען הָאט. אֵיינְמָאל הָאט דֶער 
הֵיילִיגֶער רֶבִּי גֶעזָאגְט פַאר זַיין טָאכְטֶער שָׂרָה, בִּשְׁעַת וֶוען עֶר אִיז גֶעגַאנְגֶען 
מִיט אִיר אוֹיף אַ שְׁפַּאצִיר: "וֶוען דוּ וָואלְסְט וֶוען זוֹכֶה גֶעוֶוען צוּ הֶערְן דָאס 
גֶעזַאנְג פוּן דִי גְרָאז וָואלְסְטוּ גֶעהֶערְט וִוי יֶעדֶע גְרָאז זִינְגְט אוּן לוֹיבְּט דֶעם 
אֵייבֶּערְשְׁטְן; וִוי גוּט אוּן וִוי אַנְגֶענֶעם אִיז צוּ הֶערְן וִוי זֵיי זִינְגֶען זֵייעֶרֶע לִידֶער 
אוּן וִוי וואוֹיל אִיז זִיךְ צוּ מִתְבּוֹדֵד זַיין צְוִוישְׁן זֵיי )שִׂיחוֹת הָרַ"ן, סִימָן קסג(".

בֶּאֱמֶת הָאבּ אִיךְ נִישְׁט גֶעהַאט אִין פְּלַאן אַרוֹיסְצוּנֶעמֶען אַ פְּלַאץ פַאר דִי 
זֶענֶען  יָאר  פַארְגַאנְגֶענֶע  וָואכְן,  זוּמֶער  דִי  בְּמֶשֶׁךְ  קֶעמְפּ  אִין  זַיין  בָּחוּרִים צוּ 
אר גֶעוֶוען אִין שְׁטֶעטְל, קִרְיַת בְּרֶסְלֶב - לִיבֶּערְטִי, בְּמֶשֶׁךְ דִי זוּמֶער  מִיר שׁוֹין נַָ
וָואכְן, אָבֶּער אַזוֹי וִוי אִיךְ הָאבּ גֶעזֶען וִוי מִיר גֵייעֶן אַרִיבֶּער דֶעם פַּרְשָׁה וְכוּ' 
וְכוּ' הָאבּ אִיךְ בַּאשְׁלָאסְן אַז מִיר וֶועלְן יָא אַרוֹיסְנֶעמֶען אַ קֶעמְפּ הֵיי יָאר פַאר 
דִי בָּחוּרִים, מוֹהֲרָא"שׁ הָאט אוּנְז גֶעלֶערְנְט: "וֶוען מֶען כַאפְּט אַ פַּאטְשׁ גֶעבְּט 
נִישְׁט  וִוי  פֶּעטְשׁ";  אַפָּאר  צוּרִיק  גֶעבְּט  מֶען  פַּאטְשׁ,  אֵיין  צוּרִיק  נִישְׁט  מֶען 
גַאנְצְן  אַ  גֶעבְּט  מֶען  בָּחוּרִים אוּן  דִי  מִיט  צַייט  מֶער  קֶעמְפּ  אִין  אִיךְ  זִיץ  וִוי, 
טָאג שִׁיעוּרִים, וִויל אִיךְ אָנְהֵייבְּן יְשִׁיבָה מִיט אַ פְרִישְׁקֵייט אַזוֹי וִוי מִיר הָאבְּן 
אָנְגֶעהוֹיבְּן פַאר דְרַייצְן יָאר צוּרִיק, אִין יָאר תשס"ט וֶוען מִיר הָאבְּן גֶעעֶפֶענְט 
צְוָואנְצִיג בָּחוּרִים  הִילְף מִיט  אֵייבֶּערְשְׁטְנְ'ס  מִיטְ'ן  זִיצְן  וֶועל  אִיךְ  יְשִׁיבָה,  דִי 
אוּן זֵיי מְחַזֵק זַיין דֶעם גַאנְצְן זוּמֶער, דֶערִיבֶּער בִּין אִיךְ דֶעם פַארְגַאנְגֶענֶעם 
דָאנֶערְשְׁטָאג אַרוֹיסְגֶעפָארְן אוֹיף דִי בֶּערְג צוּ זוּכְן אַ קֶעמְפּ פַאר דִי בָּחוּרִים, 
זַייעֶנְדִיג אוֹיף דִי בֶּערְג הָאבּ אִיךְ גֶעשְׁפִּירְט אַ מוֹרָא'דִיגֶע זִיסֶע טַעַם אִין דִי 
הִתְבּוֹדְדוּת, אִיךְ הָאבּ גֶעשְׁפִּירְט וִוי דִי גְרָאז זִינְגֶען צוּם אֵייבֶּערְשְׁטְן אוּן אִיךְ 
הָאבּ מִיט גֶעזִינְגֶען מִיט זֵיי ]דֶער רֹאשׁ יְשִׁיבָה שְׁלִיטָ"א הָאט זִיךְ אָנְגֶערוּפְן: 
זֵייעֶר  הֶערְן  צוּ  זַיין  זוֹכֶה  קֶען  מֶענְטְשׁ  אַ  אַז  גֶעזָאגְט  טַאקֶע  הָאט  רֶבִּי  דֶער 
גֶעזַאנְג, אִיךְ הֶער דָאס נִישְׁט, אָבֶּער אִיךְ שְׁפִּיר אַז זֵיי זִינְגֶען, קֶען זַיין אַז אִיךְ 
שְׁפִּיר דָאס צוּלִיבּ דֶעם וָואס אִיךְ גְלֵייבּ אִינֶעם רֶבִּי'ן וָואס זָאגְט אַז יֶעדֶע גְרָאז 
שְׁפִּיר  אִיךְ  אַז  אִיךְ שׁוֹין  מֵיין  דֶערְפַאר  אֵייבֶּערְשְׁטְן,  לִידֶער צוּם  זַיינֶע  זִינְגְט 
דַיין  שְׁפִּירְסְט  וָואס דוּ  דָאס  אַזוֹי,  דָאךְ אוֹיךְ  בִּיסְט  אָבֶּער דוּ  גֶעזַאנְג,  זֵייעֶר 
גֶעשְׁמַאק וֶוען דוּ זִיצְט אִין דַיין שֵׁיינֶע קַאר, וָואס שְׁפִּירְסְטוּ דֶען? דָאס אִיז 
אוֹיךְ וַוייל דוּ הָאסְט גֶעהֶערְט אַז אַ שֵׁיינֶע קַאר אִיז גֶעשְׁמַאק בִּיז דוּ פִילְסְט אַז 

דוּ שְׁפִּירְסְט עֶס שׁוֹין...[.

לָאמִיר אַהֵיימְגֵיין מַאכְן אַ שֵׁיינֶע סְעוּדָה; מַאךְ נִישְׁט קַיין קְרִיגֶערֵייעֶן מִיט 
דַיין וַוייבּ אַז עֶס פֶעלְט דָאס אוּן יֶענְץ פוּן דִי סְעוּדָה, זֵיי פְרֵיילִיךְ מִיט וָואס 
דוּ הָאסְט יָא, זִינְג אוּן טַאנְץ מִיט דִי קִינְדֶער, וֶועסְטוּ שְׁפִּירְן אַלֶע טַעֲמִים אִין 

דִי חַלָּה אַזוֹי וִוי דֶעם תַּם.

דֶער אֵייבֶּערְשְׁטֶער זָאל הֶעלְפְן מִיר זָאלְן זוֹכֶה זַיין צוּ עֶרְלִיכֶע דוֹרוֹת.

אוּן אַז מִיר וֶועלְן פָאלְגְן דֶעם רֶבִּי'ן וֶועלְן מִיר הָאבְּן אַ שֵׁיינֶע לֶעבְּן, אָמֵן.


